
                  Dags. 26. janúar 2017 
 

MINNISBLAÐ  
 
Varðar umferðarástand á Reykjanesbraut og umferðaröryggi 
 
Hafnarfjarðarbær vill árétta að mikil þörf er á að marka heildarstefnu varðandi vegabætur á 
Reykjanesbraut og Fjarðargötu.  Síðustu misseri hefur umferð á þessari leið aukist mjög 
mikið og því miður orðið nokkur mjög alvarleg umferðarslys. 
 
Í Hafnarfirði eru 8 gatnamót á þessum kafla - tvenn mislæg gatnamót, önnur koma til 
framkvæmda 2017, tvö hringtorg og þrjú T- gatnamót.  Í samantekt sem tekin var saman af  
Umferðardeild Vegagerðarinnar í júní 2016 kemur fram að þessi tvö hringtorg í Hafnarfirði, 
það er við Lækjargötu og við Flatahraun eru 2 slysahæstu hringtorgin á höfuðborgarsvæðinu 
og einnig hæst þegar kemur að slysum á ferðamönnum.  

Ljóst er að mikil þörf er á að endurnýja bæði þessi gatnamót, vegna slysatíðni og einnig 
vegna þess að þau eru löngu sprungin.  Hringtorgið við Lækjargötu var hugsað sem 
bráðabirgðalausn á sínum tíma og var ætíð talað um að það mundi ekki anna umferðinni 
nema í skamman tíma. Varðandi T ljósagatnamótin við Kaplakrika þá anna þau ekki heldur 
þeirri umferð sem um þau fara og er mikil uppsöfnun bíla á álagstímum.  Jafnframt er 
nokkuð um slys þar eins og oft er á ljósagatnamótum. 
 
Það sem brennur mjög á fólki er að tryggja umferðaröryggi á veginum sem og að tryggt sé að 
íbúar sveitarfélagins komist til og frá heimilum sínum.  Í dag er staðan þannig að erfitt er að 
nýta sér þau gatnamót sem eru í plani til að komast til og frá Reykjanesbraut.  Umferð sem 
kemur úr hliðargötum þessa gatnamóta við Reykjanesbraut komast ekki inn á veginn þar 
sem straumurinn á Reykjanesbraut er svo þungur.   Miklar umferðarteppur skapast og fólk 
tekur mikla áhættu við að koma sé inn í umferðina  Vegna þessa eru umferðin farin að 
hríslast um íbúðargötur til að leita sér að betri leiðum út úr þessum hverfum sem leiðir af sér 
aukna umferð um hverfin og aukna slysahættu þar.  Þetta er umferð sem á ekki heima innan 
hverfanna. 
 
Samgöngustofa hefur tekið saman í ársskýrslu slysaskráningar 2015, tölur um slysamestu 
gatnamót á landinu sem og slysamestu vegi í dreifbýli.  Við þetta má bæta að slys á 
vegkaflanum frá Kaldárselsvegi að Krýsuvíkurvegi ( með gatnamótum) eru rúmlega 100 fyrir 
sama tímabil.  Þessi vegkafli er 3,5 km sem gefur gildið 28 slys á km. 

Við bendum einnig á að mikilvægt er að ljúka við tvöföldun á Reykjanesbraut í gegnum 
bæinn, það er frá Kaldárselsvegi og útfyrir Krýsuvíkurveg. En nokkur alvarleg slys hafa orðið 
þar síðustu misseri sem þarf að bregðast við. Einnig virðist umferðarálag þar vera að aukist 
til muna og eru raðir á álagstímum komnar vestur fyrir Krýsuvíkurveg, þegar mest er.  
Umferðarþungi á Reykjanesbraut hefur vaxið hratt eins og þessar tölur bera með sér: 
 

Reykjanesbraut  - Hafnarfjarðarvegur ( Kaplakriki) 
að brú yfir Fjarðarbraut ( Strandgötu)(ÁDU) 

 

Ár Umferð 

2015 28.851 

2014 22.276 

2010 20.745 

2005 18.658 

2000 15.373 

 
Umferðarmælir sem er í Reykdalsbrekkunni sem settur var niður 2014 sýnir einnig mikla 
aukningu á umferð síðustu ár: 

Desember 
umferð 

Meðal 
umferð 

2016 31.254 

2015 27.374 

 2014 25.348 

 
 
Fjármagn í vegabætur frá Vegagerðinni  í Hafnarfirði hefur verið lítið  síðustu 10-15 árin og 
er Hafnarfjörður að líða fyrir það núna. 
 
Þannig að ljóst er að gera þarf betur í Hafnarfirði. 
 
Með þessu bréfi óskar Hafnarfjarðbær eftir að farið verði í að marka heildarstefnu á 
vegabótum á Reykjanesbraut þ.e. að reynt verði að tímasetja tvöföldun brautarinnar í 
gegnum bæinn sem og endurgerð þeirra gatnamóta sem eru í plani.   
 
Jafnframt er óskað eftir fundi með Vegagerðinni sem allra fyrst til að fara yfir þessi mál. 
 
Verkefnin sem eru framundan: 

 Endurgerð gatnamóta við Lækjargötu/Setberg 

 Endurgerð gatnamóta við Kaplakrika 

 Endurgerð gatnamóta við Flatahraun 

 Endurgerð gatnamóta við Hamraberg 

 Endurgerð Fjarðarhrauns milli Flatahrauns og Engidals 

 Tvöföldun Reykjanesbrautar frá Kaldárselsvegi að Krýsuvíkurvegi 

 Tvöföldun Reykjanesbrautar frá Krýsuvíkurvegi að Vogum 

